
PANDANGAN dan 

91 
pemikiran membina ke 
arah membantu fakulti 
dan universiti dalam 
meningkatkan potensi 
pelajar-pelajar khususnya 
dalam bidang akademik 
amat diperlukan. 

Timbalan Dekan (HEPA) 
Fakulti Kejuruteraan 
Universiti Malaysia 
Sabah (UMS) Dr Razak 
Mohd Ali Lee berkata, 
melalui aktiviti-aktiviti 
kemahasiswaan seperti 
aktiviti kelab, keseimbangan 
akademik dan kepimpinan 

dapat diwujudkan di dalam 
diri pelajar. 

"Keseimbangan ini 
akan menghasilkan pelajar 
yang berdedikasi dan 
diharapkan boleh menjadi 
agen transformasi kepada 
masyarakat dan negara di 
masa hadapan. 

"Tanpa disiplin dan 
komitmen yang tinggi, 
kejayaan dan kecemerlangan 
tidak akan tercapai, " 
katanya ketika dalam majlis 
penyampaian anugerah 
kecemerlangan pelajar 
fakulti kejuruteraan UMS di 
Kota Kinabalu kelmarin. 

Beliau berkata, dunia 
kini mengalami perubahan 
yang drastik dari semasa 

ke semasa yang menuntut 
mahasiswa-mahasiswi untuk 
menguasai ilmu, kemahiran 
dan membina personaliti 
yang cemerlang untuk kekal 
releven. 

Katanya, pendidikan. 
adalah bidang yang dinaiuik 
serta penuh dengan 
cabaran dan memerlukan 
perancangan teliti, 
pragmatik, kos besar serta 
jentera pelaksana yang 
cekap. 

"UMS tidak dapat 
lari daripada tuntutan 
perubahan selaras dengan 
perkembangan tempatan 
serantau dan global. 

"Kita akan kehilangan 
daya saing, ketinggalan 

ROSALAM (tengah) menyampaikan anugerah cemerlang kepada salah seorang penerima. 

atau terpinggir dari 
kemajuan global jika bidang 
pendidikan tidak menjadi 
keutamaan, " katanya. 

Behau turut mengucapkan 
tahniah kepada pelajar 
yang telah berusaha untuk 

. mencapai kecemerlangan 
yang diimpikan. 

Katanya, semoga kejayaan 
yang dikecapi akan menjadi 
pemangkin kepada budaya 
cemerlang demi mencapai 
kejayaan yang lebih besar di 
masa hadapan. 

Hadir sama dalam majlis 
itu ialah Dekan Fakulti 
Kejuruteraan Universiti 
Malaysia Sabah (UMS) Prof 
Dr IR Rosalam Sarbady. 


